Lesson: Na Tucake Tale:Calvary Temple
Life Group Lesson 1- MAY
Ulutaga: Na Yalo Tabu kei na Tucake tale.


Ena vula oqo, eda na vakanamata ki na nona Tucake tale na Karisito kei na Yalo Tabu. Na iVola i Luke, e vakamacalataka vakamatata na italanoa ni Tucake tale, ka ni a vakaroti ira talega na dauvakamuri koya o Karisito . “...ia dou tikoga ena koro ko Jerusalemi me yacova mada vei kemudou na kaukauwa mai cake..” (Luk 24:49b).
E volai na i vola nei Luke ki vua e dua na kai matanitu tani na yacana o Ceofilo, ka vakaraitaki kina na i tukutuku me baleta na nona bula o Jisu ni bera ni gole cake ki lomalagi. E vakabibitaka o Luke na cakacaka ni Yalo Tabu kina bula kei na nona veiqaravi o Jisu.
Lesoni: LUKE 24:1-12
Veika me nanumi: raica vakavinaka me tiko na nodra iVola Tabu ia kevaka e sega ni yalovinaka me vakarautaki e dua kevaka e rawa). 
Talanoa Taumada- Liuliu ni wasewase Lalai ):
E vica na ka mo kila:
1. Sogo na i Vola tabu
1. Vakarorogo vei koya e talanoa.
E na i matai ni Siga ni Wiki, eratou kauta na ka e boi vinaka ka ratou sa vakarautaka oti tu na marama kina ibulubulu. E ratou kunea ni vaqiqici tani na vatu mai na i bulubulu, ka ratou sega ni kunea na yago ni Turaga ko Jisu na Karisito. E lewe rua na turaga ka rau i vakaisulu tu e na sulu lumilumisa ka duri voleka e yasadratou. E ratou rere karatou cuva sobu, ka rau cavuta na turaga “ E na cava dou sa vakasaqarai koya sa bula  ena kedra maliwa na mate? Sa sega e ke o koya. Sa tucake tale ! Dou nanuma na nona vosa veikemudou, “ena soli yani na Luve ni Tamata kina ligadra na tamata ca, ka na vakoti kina kauveilatai, ka na tucake tale ena katolu ni siga.” Ia ni ratou sa lesu mai na bulubulu, e ratou sa talanoataka na vei ka e yaco kivei ratou na i tisaipeli kei so tale. E ratou sega ni vakabauti ratou na marama ka ni sa vaka na i tukutuku wale. Ia ko Pita sa tucake ka cici yani kina i bulubulu, e raica na isulu lineni ni sa tu wale, ka sa lesu mai ena yalo nuiqawaqawa.
Veitalanoa kei na Veiwasei:
Veika me Yacori:
Dolava na nomu i Vola Tabu ka wilika na italanoa ka sauma na kena  vei taro 
mai na italanoa:
Lesoni:  
Wilika na  :Luke24:1-12
· Na gauna cava eratou gole kina na i bulubulu na marama? (vs 1)
· Na cava na i naki ni veika boi vinaka? (vs 1)
· Na cava e yaco veiratou na marama ni ratou sa kunea ni sa vaqiqici na vatu? (vs 3-4)
· O cei beka o rau na turaga e rua? (vs 4)
· Na cava na vuna rau cuva sobu kina na marama? (vs5)
· E rau tukuna veiratou na marama ni sa tucake tale ko Jisu, na cava e qai yaco veirau na marama qo? (vs5-8)
· E ra lewe vica kece na tamata era tu, na gauna rrau lesu mai na marama mai na i bulubulu? (vs9-10)
· Na cava e yaco vei ira na gauna sa ratou vakadewataka kina na marama ni sa tucake tale o Jisu? (vs 11)
· O cei qai cici lesu tale ki na i bulubulu? (vs12)
· Na cava na vuna e cici lesu kina i bulubulu o Pita? (vs 12)
· E ciqoma ka vakabauta beka li o Pita ni sa tucake o Jisu ni oti na nona raica nai sulu lineni ni sa  davo wale tu? (Vs 12).

Vei Taro tale eso:
1. Na cava ni ibalebale ni Tucake tale ki vei iko ?
2. Ena vakacava nai valavala ni  yalomu kevaka o tomani ratou na marama kina i bulubulu ka dou qai kunea ni sa vaqiqici na vatu?
Nai Tinitini : Me da raica mada e rua na dina eda rawa ni vulica;
i. Na ibulubulu lala- Na ibulubulu lala e vakaraitaka na kaukauwa mana ni Kalou, when someone has passed away- there is nothing else we can do na gauna e mate kina edua na i tokani- eda sa sega ni rawa ni cakava tale kina e dua na ka.Sa rauta me ratou sega tu ga ni ciqoma rawa na tisaipeli kei ira na i tokani nei Jisu na nona sa mai tucake tale.
Taro: Na i tuvaki ni bula cava o tiko kina? Ko tiko beka ena dua na tuvaki ni bula ka ra sa kaya na tamata ni ra sega ni dua na ka e rawa ni caka? 
E da qarava e dua na Kalou kaukauwa ka rawa ni veisautaka na i tuvaki ni bula. E sega ni dua na ka  e dredre vua na Kalou.
ii. Na kena sega ni vakabauti na nona Vosa ni yalayala na Kalou. –Na Turaga ko Jisu Karisito e taura e levu na gauna na nona tiko vata kei iratou na nona tisaipeli, vakavulici ratou ka tuberi ratou. E vuki cavuta tikoga veiratou ni dua na siga e na mate ka na tucake tale mai ena ka tolu ni siga, ia e ratou se sega tiko ni vakabauta.
Taro: What is your response to God's promises E dau vakacava na nomu ciqoma na Vosa ni Yalayala ni Kalou? Na cava na nomu nanuma me baleta na yalayala ni Kalou? Na sala cava o na cakava kina na yalayala ni Kalou? 
Na Kalou e sega ni dau vosa lasu ka sega ni dau yalayala lasulasu. Ni cavuta e dua na ka ena nona Vosa, ena vakayacora me vaka kina. Sa rui ka bibi me da dau kukube vakamatua kina Vosa ni Kalou. 

Me vakacavari ena dua na masu.

